
Convenio de colaboracion entre a Conselleria de Cultura, Educacién e
Universidade e a Coordinadora de Traballadores/as de Normalizacidon da
Lingua, para colaborar no desenvolvemento de actuacions de normalizacion

linguistica.

MEMORIA XUSTIFICATIVA

O Secretario Xeral de Politica Linguistica da Conselleria de Cultura, Educacion

e Universidade DECLARA:

Que esta Secretaria Xeral de Politica Linguistica formalizard coa
Coordinadora de Traballadores de Normalizaciéon da Lingua, o instrumento
convencional arriba referido por un periodo de vixencia que abrangue dende a

data da sua sinatura ata o 30 de novembro de 2022.

Que o instrumento convencional ten por obxecto establecer as bases polas
que se rexerd a colaboracién entre a Conselleria de Cultura, Educacién e
Universidade a través da Secretaria Xeral de Politica Linglistica e a
Coordinadora de Traballadores de Normalizacion da Lingua, para mellorar a
eficacia e a eficiencia no traballo que realizan os técnicos dos servizos de
normalizacion linguistica dos concellos, deputacion, mancomunidades e
diversas institucions de Galicia. As partes colaboraran na realizacién dun
programa de acciéns formativas dirixidas aos traballadores de normalizacion
da lingua galega e a outras persoas interesadas de diversas entidades para a

mellora do proceso de normalizacion.

Que existe converxencia de intereses entre as entidades asinantes en orden a

consecucion do obxecto referido.

Que o instrumento convencional se fundamentan no seguinte:

Que ambas entidades son conscientes da importancia que ten a aplicacion da
Lei 3/1983, do 15 de xufio, de normalizacién linglistica, onde se recoiece que
o galego é a lingua propia de Galicia; que os poderes publicos garantiran o
seu uso normal como lingua oficial da Comunidade Auténoma galega e que
adoptaran as medidas oportunas para que ninguén sexa discriminado por
razén da lingua. No ambito da Administracién autondmica galega,
correspondenlle & Conselleria de Cultura, Educacion e Universidade as

competencias en materia de politica linguistica.

Que as partes asinantes son conscientes de que as institucions e entidades
galegas tefien que colaborar na execucién do Plan xeral de normalizacién da
lingua galega que aprobou, por unanimidade, o Pleno da Camara do
Parlamento de Galicia na sua sesion do dia 21 de setembro de 2004, coa
finalidade de divulgar e estender o uso do galego a todos os ambitos da
sociedade e tamén, favorecer a sda dinamizacién no tecido econémico para
estender o seu uso nas relacions laborais, comerciais e empresariais co fin de
incrementar produtos e servizos en galego en todos os ambitos sociais e

econdmicos.

Que a Conselleria de Cultura, Educacién e Universidade considera esencial
apoiar iniciativas que respondan a obxectivos de interese social e que
contriblan a sensibilizar e promover unha actitude positiva cara a lingua
galega especialmente no ambito en que desenvolve a sua actividade a
Coordinadora de Traballadores de Normalizacién da Lingua que ten por
finalidade a defensa dos intereses xerais dos traballadores e traballadoras de
normalizacion linglistica de Galicia e a sua formacion, asi como como a

promocidn da lingua en todos os ambitos da sociedade.

Que pola singularidade do seu obxecto, que persegue unicamente obxectivos
de utilidade publica, polas caracteristicas das actividades que se desenvolven
ao abeiro do convenio e por ser a citada entidade a unica destas
caracteristicas en Galicia, non resulta posible promover a concorrencia

publica para levar a cabo as actividades previstas no convenio.

Que os intereses converxentes das partes asinantes exclien o animo de lucro,
e non poden satisfacerse axeitadamente mediante a celebracion dun
contrato dos contemplados na Lei 9/2017, do 8 de novembro, de contratos do
sector publico, pola que se transpofien ao ordenamento xuridico espaiol as
directivas do Parlamento Europeo e do Consello 2014/23/UE e 2014/24/UE, do
26 de febreiro de 2014, ou doutro instrumento alleo & natureza estritamente

convencional.

En atencidn ao exposto, e a fin de dar cumprimento ao preceptuado no artigo
15.2. da Lei 1/2016, de 18 de xaneiro, de transparencia e bo goberno, estimase
xustificado o recurso & sinatura deste instrumento convencional, con

exclusion doutras figuras.

E para que conste, asinase telematicamente esta memoria, en Santiago de

Compostela.

